Мектеп мұғалімдеріне арналған 
психологиялық тренинг.

  Мақсаты: мұғалімдердің психикалық көңіл-күйлерін көтеру, шығармашылық қабілеттерін   көтеру, кәсіби қызметіне баға беру,күш-қуат жинау, жағымсыз көңіл күйден арылу,  қарым-қатынасты нығайту.

Сабақтың барысы:

   Бернард Шоудың мынадай бір сөзін айта кетсем: «Біз қартайғандықтан ойын ойнауды тоқтатып тұрған жоқпыз, ойын ойнамағандықтан қартаямыз» деген. Олай болса, қарым-қатынасымызды жақсартып, педагогтар арасында жағымды психологиялық климат орнатып, көңіл-күйімізді көтеру үшін психологиялық ойындарға кезек берсек. 

1. Амандасу. “Жылылық сыйлау” жаттығуы.
        Көршіңді оң жақтан құшақта, 
        Көршіңді сол жақтан құшақта.

        Оң жақтағы көршіңе оң көзіңді қысып,

        Сол жақтағы көршіңе сол көзіңді қысып.

             Оң   жақтағы көршіңе бір жымиып, 

        Сол  жақтағы көршіңе бір жымиып,

             Бүгінгі  тренинг  барысы,

             Біз үлкен  отбасы.-, деп бір ұжым- бір үлкен отбасы. Үлкеніміз жас мұғалімдерге  қамқор болып, жастарымыз үлкен мұғалімдерді сыйлап, берекеміз бен  бірлігіміз жарасқан  ұжым болайық.

2. «Би билейік» жаттығуы. Мақсаты:жағымды көңіл-күй сыйлау. 
        Дрыц-тыц-тыц биі. Техникалық құралдар айтылып тұрады, сол құралдарды  көрсетіп билейсіздер.
3. “Баға ” жаттығуы.
    Мақсаты : оқушыларды бағалаудағы өзара әрекеттесудің эффективті коммуникативтік амалдарын өндіру. 
Топ шеңбер құрып тұрады,әрбір қатысушы бір позитивті және негативті баға айтуы қажет. Алдымен  негативті баға айтылады, мысалы «отыр екі». Әркім бұл фразаны айтуда өз сөздерін, интонациясын, мәндерін қолдануға мүмкіндік  береді. Психолог мұғалімге оқушыға негативті баға қойған кезде оған өзіндік жеке қарым-қатынасының көрініс табуын және тәрбиеленушінің  жақсырақ оқуға мүмкіндігі барына  сенім білдіру керектігін көрсетеді. Негативті бағаны мынадай фразада айтуға болады: «Өте өкінішті, Анар бүгін саған нашар баға қоюға тура келіп тұр, сен өте қабілетті қызсың, жақын күндері өзіңнің екіңді жөндейтіндігіңе сенімдімін. » Позитивті баға қойған кезде:  «Жарайсың, бүгін сені «бес»  деп бағалаймын, ары қарай осылай оқуыңды жалғастыра бер».

3.“Достық алақаны”  жаттығуы. 
     Мақсаты : жас ұстаздардың жаңа ортаға бейімделуін байқау. 

     Алдын-ала қағаздарда тәжірибелі ұстаздардың алақан бейнелері  салынып алынады. Шетіне қол қойылады. 

· Бұлар арамыздағы тәжірибелі ұстаздар. Сіздерге тапсырма, бір ғана сөзбен осы мұғалімдердің қандай қасиеттерін жоғары бағалайсыздар және ұстаздарға тілектеріңізді жазасыздар.
4. “Бала ”   жаттығуы.
     Мақсаты: мұғалім бойында балаға деген жағымды - эмоционалды      қатынас қалыптастыру. 

   Топ мүшелері шеңбер құрып отырады. Әрқайсысы «бала» сөзіне анықтама береді. Сөйлем «Бала-бұл....» принципі бойынша бастауы қажет, әркім өз  пікірі  бойынша  сөйлемді аяқтайды.  Нәтижесін талқылауда  психолог топ назарын позитивті анықтауға аударады.

5. Сергіту сәті. Тест: «Сіз қандай жұмысшысыз?» 

   Суретте жылқының силуеті бейнеленген. Сіздің міндетіңіз –осы картинаны аяқтау, оның сырт келбетін бейнелеу арқылы және оның жанына қажет фонды салу. Атқа жағымды, жайлы жағдай жасаңыз.

· Егер сіз жылқының сырт келбетіне басты назар аударсаңыз (тұяғын,жалын, құйрығын салсаңыз), онда сіз еңбектене білесіз, бірақ жұмысты бір арнада істемейсіз. Сізді  «еңбекқор адам» деуге  келмейді.

· Егер сіз жылқының бет әлпетіне басты назар  аударсаңыз(көзін,тұмсығын,аузын,кекілін, т.б. салсаңыз ) онда сізде  жұмысқа  деген романтикалық қатынас басым, сіз иллюзиялар мен үмітке толысыз. Сіз бұрын еш жерде жұмыс істемеген  өте жас маман болуыңызда ықтимал. Егер сіздің жасыңыз үлкен болса, онда ш аттану, қуану сізге тән. 

· Егер сіз жылқының әрбір қылын салсаңыз, ұсақ-түйек нәрсеге  көп уақыт жұмсасаңыз, бұл сіздің тер төгуді қажет ететін еңбектерді атқаруды ұнататындығыңызды білдіреді. Барлық нәрсені дер кезінде орындайсыз. Өзіңізге және басқаларға сын көзбен қарайсыз. Сізге кез-келген жұмысты сеніп тапсыруға болады, сіз бастаған жұмысыңызды соңына дейін жеткізетін өте еңбекқор  адамсыз. Бірақ та сізбен бірге жұмыс істеу қиын, өзіңіздің бірбеткейлігіңізбен адамды шаршатасыз!

· Егер сіз жылқыны шөпке немесе алаңға қойсаңыз, бұл сіздің жақсы жағдай жасалған жерде жұмыс істегіңіз келетінін білдіреді, сіз тұйықтарды, шектеу қоятын жұмыстарды ұнатпайсыз. Тәуелсіз болғанды қалайсыз. 

· Егер сіз жылқыға жүген салсаңыз немесе қамыт кигізсеңіз, онда сізге қысыммен жұмыс істеген ұнамайды. 

· Егер сіз жылқының алдына суы бар тегеш немесе жем қойсаңыз, онда бұл сіздің жұмыс істеуіңіз үшін жақсы жағдайдың  жасалуын қажет еткендігіңіздің белгісі.

· Егер сіз жылқыға салт адамның  суретін салсаңыз, онда сіз  өз бетіңізше жұмыс істей алмайсыз, біреудің бағыт беруімен  немесе әмірімен жүресіз. Сізге біреудің сізді басқарғаны ұнайды.    

      6.“Ну ормандағы жаңбыр” жаттығуы.

Мақсаты: Иық,мойын,омыртқа аймақтарындағы бұлшық еттің   жиырылуын жою, босаңсу,шаршағанды басу. 

Нұсқау: Тар шеңбер құрамыз. Ну орманның ішіндемін деп ойлаймыз. Ауа райы бастапқыда өте керемет болады. Күн нұрын төгіп  тұр. Бір мезетте самал жел соқты. Алдыңызда тұрған адамның арқасына қолыңызбен жеңіл қимылдар жасаңыз. Жел күшейе түседі. (Арқаға батырыңқырайтын қимылдар жасалады). Құйын басталады( күшті айналыс қозғалыстарын жасаңыздар). Содан кейін жәй жаңбыр жауа бастады (саусақтарыңызбен ақырын түртесіз). Нөсер жауын басталады. (қатты барлық   саусақтарыңызбен түртесіз). Одан кейін күн ашылды. Енді 180 градусқа бұрылып, жаттығуды қайталаймыз.

7. Жақсы сабақ дайындау рецептісі.

 Әрбір сабағыңызға :  

 - 12 порция ақылдылық

 - 11 порция шыдамдылық

 - 10 порция батылдық

 - 9 порция жұмысқа қабілеттілік
 - 8 порция оптимизм
 - 7 порция өз ісіңе берілушілік
· 6 порция  ойлану
· 5 порция мейірімділік
· 4 порция жаңа технология
· 3 порция әзіл, қалжың
· 2 порция сенімділік 
      -   1 порция әр балаңызға үміт қосыңыз.

· Ескерту : өз сабағыңыздың дәмді және тәтті болуы үшін 1 қасық жақсы көңіл күй, бір шымшым шыдамдылық, дәміне  қарай ойындар қосыңыз және бетіне жақсы , мейірімді әзілді себіңіз. Өз тамағыңызды  жайдары күлкіңізбен, қуаныштың белгісімен әрлеңіз. Осы рецептіні үнемі пайдаланыңыз, ингредиенттерін  үнемі қолданыңыз. Астарыңыз дәмді болсын қымбатты әріптестер!  

Қорытынды: «Қыран түлегіне қайырылмас қанат, ұстаз түлегіне алға бастар талап сыйлайды »,- демекші, қадірлі әріптестер шәкірттеріңіз білім әлемінде биіктерден көрініп, еңбектеріңіз жана  берсін. Сіздердің еңбектеріңіз арқылы мектебіміздің өркендей, өрлей беруіне  тілектеспін!  

«Қ.Сәтбаев аьындағы орта мектебі»КММ

Мектеп мұғалімдеріне арналған 

Жәнтікей ауылы

